
Dyddiad cyhoeddi: 7 Hydref 2024

Cais Rhyddid Gwybodaeth 256/24

Rydych chi wedi gofyn y canlynol i ni...

O ran penderfyniad Trafnidiaeth Cymru (TrC) i gynnwys Llinell y Gororau yn y Parth Tocynnau Cosb o 9 Medi 2024 ymlaen.

Mae’r cyhoeddiad, a’r newid polisi gan TrC, wedi cynnwys hawliadau am golli refeniw sylweddol – o ganlyniad i osgoi talu am docyn. Mae colli refeniw yn seiliedig ar ‘amcangyfrifon’ gan TrC. 

Nid oes tystiolaeth wedi’i darparu, mewn negeseuon yn y cyfryngau, o’r ystadegau gwirioneddol sy’n ymwneud ag osgoi talu am docynnau ar Linell y Gororau. Nid yw Adroddiad Blynyddol TrC yn nodi unrhyw bryderon sylweddol ynghylch osgoi talu am docynnau.

Mae’n ymddangos nad yw’r penderfyniad, gan TrC, i ymestyn y Parth Tocynnau Cosb i Linell y Gororau yn seiliedig ar dystiolaeth o osgoi talu – ond amcangyfrifon.

Mae’n ymddangos bod y penderfyniad wedi’i wneud i godi rhagor o refeniw yn unig, gan deithwyr sy’n cyrraedd y gorsafoedd yn hwyr, oherwydd ‘amcangyfrif’ o osgoi talu am docynnau – pan oedd y system flaenorol, prynu tocyn ar y trên yn gweithio’n berffaith iawn. 

A fyddech cystal â darparu tystiolaeth, felly, o’r gwir ystadegau am osgoi talu am docynnau, ar Linell y Gororau, sydd wedi cael ei ddefnyddio gan TrC i gyfiawnhau ymestyn y Parth Tocynnau Cosb?

Os nad ydych yn fodlon neu’n gallu darparu ystadegau perthnasol, rhowch wybod i ni am y broses o gael gafael ar y wybodaeth hon.

YMATEB

Cafodd Arolwg Teithio Heb Docyn blynyddol TrC (a gynhaliwyd ar ran TrC gan 3ydd Parti) ar gyfer 2023 ei ddefnyddio i lywio penderfyniadau ynghylch Tocynnau Cosb ar gyfer y Gororau. Mae’n bwysig nodi bod Arenillion (£oedd y Daith ar gyfartaledd) yn chwarae rhan bwysig yn y broses o wneud penderfyniadau, gan y gallai 1% o Deithio heb Docyn ar hyd llwybr arenillion uwch fel y Gororau gael mwy o effaith ar golledion refeniw nag 1% o Deithio heb Docyn ar lwybr arenillion is.
 
	Gorsaf y Gororau
	Teithio heb Docyn 2023

	Y Fenni
	4.11%

	Llwydlo
	6.15%

	Amwythig
	11.07%

	Yr Heledd-wen (Nantwich)
	4.65%



Mae effaith teithio ac adwerthu heb docyn a thwyll tocynnau yn sylweddol. Mae nid yn unig yn costio arian i’r diwydiant rheilffyrdd ac i’r trethdalwr, ond mae hefyd yn tanseilio hyder ac ymddiriedaeth y cyhoedd yn y system. Mae cwsmeriaid sy’n gweld pobl eraill yn teithio heb docyn hefyd yn llai tebygol o dalu am eu tocyn eu hunain, sy’n gallu gwaethygu’r broblem.

Gall tocynnau cosb helpu i newid ymddygiad cwsmeriaid drwy weithredu fel rhwystr mwy sylweddol rhag osgoi talu am docyn a thwyll arall. Rydym wedi ymrwymo i sicrhau bod tocynnau cosb yn cael eu defnyddio’n deg ac yn gymesur ar ein rhwydwaith. Mae hyn yn golygu na fyddant ond yn cael eu rhoi mewn achosion lle mae amheuaeth resymol bod twyll neu osgoi talu am docyn wedi digwydd. Rydym hefyd yn targedu gostyngiad mewn dirwyon sy’n gysylltiedig â’r llys ochr yn ochr â chyflwyno tocynnau cosb, gan wneud y cysylltiad bod unrhyw drefn tocynnau cosb yn disodli trefn bresennol sy’n fwy costus ac yn llai effeithiol i’r trethdalwr. 

Fodd bynnag, rydyn ni’n ymwybodol nad yw pawb yn gallu defnyddio ein peiriannau hunanwasanaeth. Os mai dyma’r unig ffordd o brynu tocyn yn yr orsaf rydych chi’n teithio ohoni ac nad ydych chi’n gallu defnyddio’r peiriant, byddwch chi’n gallu prynu tocyn ar y trên.  O dan yr amgylchiadau hyn, bydd ein tîm Diogelu Refeniw yn cael disgresiwn i beidio â chodi tocyn cosb, a naill ai i godi’r tocyn unffordd llawn yn unol ag Amodau Teithio National Rail (Amodau 6 ac Amod 9) neu i godi unrhyw docyn gostyngol perthnasol fel sy’n briodol o dan yr amgylchiadau.

Os nad yw’r cyfleusterau prynu tocynnau yn gweithio neu os nad ydynt ar gael yn yr orsaf rydych chi’n teithio ohoni, mae’n rhaid i chi dalu am eich tocyn ar y cyfle cyntaf sydd ar gael, h.y. ar wasanaeth TrC. Mae goruchwylwyr ar gael ar bob un o'n gwasanaethau a gallant wirio gyda'n canolfan reoli i gadarnhau bod cyfleusterau prynu tocynnau ar gael.

Hefyd, os oes gennych chi hawl i gael tocyn am bris gostyngol ond nad yw ein peiriant hunanwasanaeth yn cynnig y tocyn rydych chi’n dymuno ei brynu, ac nad oes swyddfa docynnau ar gael, gallwch eu prynu gan y goruchwyliwr ar y trên.


Gobeithio y bydd y wybodaeth hon yn ddefnyddiol i chi.

Yn gywir,  
 
Trafnidiaeth Cymru
Hawliau Apelio
Os ydych chi’n anhapus â’r ffordd y cafodd eich cais ei drin a’ch bod chi’n dymuno gwneud cwyn neu wneud cais am adolygiad o’n penderfyniad, ysgrifennwch at y Pennaeth Rhyddid Gwybodaeth naill ai yn Trafnidiaeth Cymru, 3 Llys Cadwyn, Pontypridd, CF37 4TH neu freedomofinformation@tfw.wales. Rhaid i’ch cais gael ei gyflwyno cyn pen 40 diwrnod gwaith ar ôl derbyn y llythyr hwn. Os nad ydych chi’n fodlon ar ganlyniad yr adolygiad mewnol, mae gennych hawl i wneud cais yn uniongyrchol i’r Comisiynydd Gwybodaeth am benderfyniad. 
Gallwch chi gysylltu â’r Comisiynydd Gwybodaeth yn Swyddfa’r Comisiynydd Gwybodaeth, Wycliffe House, Water Lane, Wilmslow, Cheshire, SK9 5AF neu gallwch chi gysylltu â Swyddfa’r Comisiynydd Gwybodaeth drwy adran ‘Gwneud Cwyn’ eu gwefan ar y ddolen hon: https:/ico.org.uk/make-a-complaint/ 
Yr adran berthnasol i’w dewis fydd "Gwybodaeth Swyddogol neu Gyhoeddus".

